
బెనుపార నీలాలపేరులట్లుండె;

సురభూరుహముమీఁద సురవల్లి నిగుడి,

విరులు రాల్చినభంగి వెలఁదొప్ప నెక్కి

పరువడిచేఁ దలఁబ్రా లొప్పబోసె;

కరమర్థి హరి కరగ్రహణంబు సేయఁ

గలితమౌ వందిమాగధరావములును

జాలువారు సద్విజాశీర్వాదములును

మంగళపాఠకమహితవాక్యములు

నింగి ముట్టగను ఘూర్ణిల్లె నంబుధులు.

అంత హోమాదికృత్యములెల్లఁ దీర్చి

సంతోషచిత్తుఁడై శౌరి పెంపొందె.

అనుపమభక్ష్యభోజ్యాన్నపానములఁ

దనిపి యందఱికిని దగకట్ట నిచ్చి

నందయశోదల నయవాక్యవస్తు

సందోహములఁ బ్రీతి సలిపి వీడ్కొలిపె;

శోభనదినములు సొంపార దీర్చి

యాభామినియుఁ దాను నంబుజోదరుఁడు270

కేళిహర్మ్యములందుఁ గృతకాద్రులందు

శైలసానువులందు సరసులయందు

వైదర్భితో రతివల్లభకేళి

నాదట సుఖలీలలందె మురారి.

